
Indaradyumnena Kritam Jagannatha Stotram

இந்த³ரத்³யும்நேந க்ரு’தம் ஜக³ந்நாத²ஸ்தோத்ரம்

இந்த்³ரத்³யும்ந உவாச ।
நமோ ப்³ரஹ்மண்யதே³வாய கோ³ப்³ராஹ்மணஹிதாய ச ।
ப்ரணதார்திவிநாஶாய சதுர்வர்கை³கஹேதவே ॥ 2॥
ஹிரண்யக³ர்ப⁴புருஷப்ரதா⁴நவ்யக்தரூபிணே ।
ௐ நமோ வாஸுதே³வாய ஶுத்³த⁴ஜ்ஞாநஸ்வரூபிணே ॥ 3॥
இத்யுச்சரந்ஸ்துதிம் பூ⁴ப:ஸாநந்தா³ஶ்ருவிலோசந: ।
ப்ரத³க்ஷிணம் புந:குர்வந்நநாம ச புந: புந:॥ 4॥
ததோऽந்யா தே³வதா யா வை தத்ராக³ச்ச²ந்முதா³ந்விதா: ।
துஷ்டுவு: ப்ரணதா தே³வம் க்ரு’தாஞ்ஜலிபுடா முதா³॥ 5॥
தே³வா ஊசு: ।
ஸஹஸ்ரஶீர்ஷா புருஷ:ஸஹஸ்ராக்ஷ:ஸஹஸ்ரபாத் ।
ஸ பூ⁴மிம் ஸர்வதோ வ்யாப்ய அத்யதிஷ்ட²த்³த³ஶாங்கு³லம் ॥ 6॥
ய: புமாந்பரமம் ப்³ரஹ்ம பரமாத்மேதி கீ³யதே ।
பூ⁴தம் ப⁴வ்யம் ப⁴விஷ்யம் ச ஸர்வம் புருஷ ஏவ தத் ॥ 7॥
ஏதாவாநஸ்ய மஹிமா ஜ்யாயாநேஷ புமாந்ப்ரபு: ⁴ ।
பாதோ³ऽஸ்ய விஶ்வா பூ⁴தாநி த்ரிபாத³ஸ்யாம்ரு’தம் தி³வி ॥ 8॥
ச²ந்தா³ம்ஸி ஜஜ்ஞிரே த்வத்தஸ்த்வத்தோ யஜ்ஞபுமாநபி ।
த்வத்தோऽஶ்வாஶ்ச வ்யஜாயந்த கா³வோ மேஷாத³யஸ்ததா²॥ 9॥
ப்³ராஹ்மணா முக²தோ ஜாதா பா³ஹுஜா:க்ஷத்ரியாஸ்தவ ।
விஶஸ்தவோருஜா பத்³ப்⁴யாம் ததா² ஶூத்³ரா:ஸமாக³தா:॥ 2.24.10॥
மநஸஶ்சந்த்³ரமா ஜாதஶ்சக்ஷுஷஸ்தே தி³வாகர: ।
கர்ணாப்⁴யாம் ஶ்வஸந: ப்ராணைர்ஜிஹ்வாயா ஹவ்யவாட³பி ॥ 11॥
நாபி⁴தோ க³க³நம் த்³யௌஶ்ச மூர்த்⁴நஸ்தே ஸமவர்த்தத ।

பாதா³ப்⁴யாம் தே த⁴ரா ஜாதா தி³ஶஶ்சாஷ்டௌ ஶ்ருதேர்க³தா:॥ 12॥
ஸப்தாஸந்பரித⁴யஸ்த்வத்த ஏகவிம்ஶத்ஸமிச்ச வை ।
சராசரா:ஸர்வபா⁴வாஸ்த்வத்த ஏவ ஹி ஜஜ்ஞிரே ॥ 13॥
த்வமேவ ஜக³தாம் நாத²ஸ்த்வமேவ பரிபாலக: ।
உக்³ரரூபஶ்ச ஸம்ஹர்தா த்வமேவ பரமேஶ்வர ॥ 14॥
த்வமேவ யஜ்ஞோ யஜ்ஞாம்ஶஸ்த்வம் யஜ்ஞேஶ: பராத்பர: ।
ஶப்³த³ப்³ரஹ்மபரம் த்வம் ஹி ஶப்³த³ப்³ரஹ்மாஸி விஶ்வராட் ॥ 15॥
ஸ்வராட் ஸம்ராட்³ஜக³ந்நாத² விராட³ஸி ஜக³த்பதே ।
அத⁴ஶ்சோர்த்⁴வம் ச திர்யக்த்வம் த்வயா வ்யாப்தம் ஜக³ந்மய ॥ 16॥
ப்ராப்நுவந்தி பரம் ஸ்தா²நம் த்வாம் யஜந்தஶ்ச யாஜ்ஞிகா: ।
போ⁴ஜ்யம் போ⁴க்தா ஹவிர்ஹோதா ஹவநம் த்வம் ப²லப்ரத:³॥ 17॥
ஸமஸ்தகர்மபோ⁴க்தா த்வம் ஸர்வகர்மாத்மக: ப்ரபோ⁴ ।
ஸர்வகர்மோபகரணம் ஸர்வகர்மப²லப்ரத:³॥ 18॥
கர்மப்ரேரயிதா த்வம் ஹி த⁴ர்மகாமார்த²ஸித்³தி⁴த:³ ।
த்வாம்ரு’தே முக்தித:³ கோऽந்யோ ஹ்ரு’ஷீகேஶ நமோऽஸ்து தே ॥ 19॥
நமோऽஸ்த்வநந்தாய ஸஹஸ்ரமூர்த்தயே ஸஹஸ்ரபாதா³க்ஷிஶிரோருபா³ஹவே ।
ஸஹஸ்ரநாம்நே புருஷாய ஶாஶ்வதே ஸஹஸ்ரகோடீயுக³தா⁴ரிணே நம:॥ 2.24.20॥
வயம் ச்யுதாதி⁴காராஸ்த்வாம் ப்ரபந்நா: ஶரணம் ப்ரபோ⁴ ।
த்ராஹி ந: புண்ட³ரீகாக்ஷ அக³தீநாம் க³திர்ப⁴வ ॥ 21॥
ஸம்ஸாரபதிதஸ்யைகோ ஜந்தோஸ்த்வம் ஶரணம் ப்ரபோ⁴ ।
த்வத்ஸ்ரு’ஷ்டௌ த்வாத்³ரு’ஶோ நாஸ்தி யோ தீ³நபரிபாலக:॥ 22॥
தீ³நாநாதை²கஶரணம் பிதா த்வம் ஜக³த: ப்ரபோ⁴ ।
பாதா போஷ்டா த்வமேவேஶ ஸர்வாபத்³விநிவாரக:॥ 23॥
த்ராஹி விஷ்ணோ ஜக³ந்நாத² த்ராஹி ந: பரமேஶ்வர ।
த்வாம்ரு’தே கமலாகாந்த க: ஶக்த: பரிரக்ஷணே ॥ 24॥
அந்தர்யாமிந்நமஸ்தேऽஸ்து ஸர்வதேஜோநிதே⁴ நம:॥ 25॥
இதி ஸ்துவந்தஸ்தே தே³வா: ப்ரணிபத்ய புந:புந: ।

இந்த்³ரத்³யும்நேந ஸஹிதா ப³ஹிர்பூ⁴ய த்³விஜோத்தமா:॥ 26॥
இதி ஶ்ரீஸ்கந்த³புராணே வைஷ்ணவக²ண்டே³ புருஷோத்தமஜக³ந்நாத²மாஹாத்ம்யே
சதுர்விம்ஶாத்⁴யாயாந்தர்க³தம் இந்த்³ரத்³யுமாநாதி³க்ரு’தம் ஜக³ந்நாத²ஸ்தோத்ரம்
ஸமாப்தம் ।
(தே³வை: க்ரு’தம் ஜக³ந்நாத²ஸ்தோத்ரம்)

ஸ்கந்த³புராண । வைஷ்ணவக²ண்ட³ । புருஷோத்தமக²ண்ட³ । அத்⁴யாய 24/2-26॥

